
Santi-Marìo de la Mar

« Ubi enim est thesaurus tuus, ibi est
« et cor tuum.
« Ounte i'a toun tresor, aqui, peréu,
« i'a toun cor.

Es Noste-Segnour Jèsus-Crist que lou dis.

MONSEGNE L'ARCHEVESQUE, (1)

MI FRAIRE,
MI SORRE,

E tout

Nòsti fèsto di Sànti-Marìo de la Mar, coume soun atiranto, emé si cantico pietadous, sis
esclamacioun esmouvènto, si taulado de communioun; emé si miracle de garisoun o dóu-mens de
soulas de cors o d'amo !

E tout acò, dins un estrambord nouvèu d'un vaste pople, acourregu de tout caire, au
rampèu amistous d'un curat, fervourous pèr nosti resplendènti tradicioun, ansin que si davancié; e
qu'uno falanjo freiralo vèn ié douna judo, de Prouvènço, dóu Coumtat, dóu Lengado, e, li
proumié, dous prèire Nimesen inalassable.


